
ANNA LINDH MREŽA BIH  

IX SASTANAK  

TUZLA, Hotel Rudar 
09./10. jun / lipanj 2017. godine 

 
IZVJEŠTAJ SA SASTANKA MREŽE  

Sastanku u Tuzli je prisustvovalo 20 predstavnika iz 17 organizacija članica ALF Mreže 
BiH,  te jedne organizacije koja nije članica (Balkan Diskurs Sarajevo)   
 

Nakon dolaska, registracije učesnika i koktela dobrodošlice, deveti sastanak članica ALF 
mreže BiH počeo je u 14:30 časova, kao što je i programom bilo predviđeno, nakon već 
održanog sastanka Upravnog odbora. 
 

Gosp. Miralem Tursinović je, kao nacionalni koordinator ALF mreže Bosne i Hercegovine, 
nakon srdačne dobrodošlice, prisutne članove upoznao sa dnevnim redom sastanka, 
planom i programom, te tehničkim detaljima sastanka, nakon čega je usljedilo i 
predstavljanje prisutnih učesnika i organizacija iz kojih dolaze. 
 
Dnevni red: 
 

1. Izvještaj sa sastanka UO Tuzla, 09.6.2017. god; 
 

2. Izvještaj Koordinatora ALF BiH o radu kancelarije i mreže u proteklom periodu; 
 

3. Prezentacija ALF projekta „Learning indeed“ koji realizuje Omladinski klub Pod istim 
suncem Jablanica; 
 

4. IPC Sarajevska zima Sarajevo – Peticija za Concert Hall Sarajevo i Muzej Mira i 
kulture; 
 

5. Informacije o radu prisutnih članica ALF Mreže BiH; 
 

6. Razno. 

 
Ad:  

1. Izvještaj i zaključke sa sastanka UO ALF Mreže BiH je predstavio predsjednik UO, 
gospodin Jasmin Jašarević, a prisutne članice su prodiskutovale zaključke sa 
sastanka UO, koji je dobio podršku prisutnih članica.  
 

2. Gospodin Tursinović je podnio izvještaj o dosadašnjem radu Koordinatora i Glavne 
kancelarije ALF BiH, kao i o realizaciji zaključaka sa osmog godišnjeg sastanka 
članica BiH mreže Anna Lindh Fondacije, te planovima za rad do kraja mandatnog 
perioda Glavne kancelarije ALF BiH. Prisutne članice su informisane da mandat 
Glavne kancelarije ističe u decembru 2017. godine (u isto vrijeme kada ističe i 
mandat trenutnim članovima UO), te je najavio da će se uputiti poziv članicama ALF 
BiH za nominaciju Glavne kancelarije za naredni dvogodišnji period, kao i za nove 
članove UO. Ove aktivnosti će se realizovati nakon ljetnih praznika a Izborna 
skupština ALF će se održati u decembru 2017.  



 

3. Prisutni članovi su mogli da čuju prezentaciju o realizaciji ALF projekta „Learning 
indeed“, koji realizuje Omladinski klub Pod istim suncem Jablanica, a koji je 
financiran od strane ALF fondacije i koji je uključio 20 mlaidih iz 8 zemalja, te par 
praktičnih svajeta oko pripreme za realizaciju ALF projekata, a koji se prvenstveno 
odnose na izazove vezane za dobijanje viza za učesnike koji dolaze u BiH, a trebaju 
vize zbog dugog perioda potrebnog za izdavanje iste (preporuka je da se liste 
učesnika formiraju 2-3 mjeseca prije same aktivnosti). Prisutni su takođe imali priliku 
da pogledaju i film o realizaciji ovog projekta, koji se bavi izgradnjom kapaciteta 
mladih iz oblasti omladinskog aktivizma te dikutovali i učili o temama dijaloga, 
očuvanja mira, ljudskim pravima, stereotipima i negativnim trendovima u regionu. 
 

4. Peticija za Concert Hall Sarajevo. Gospodin Ibrahim Spahić iz IPC – Sarajevska 
zima Sarajevo je prezentovao ideju kao i idejni nacrt i predloženo arhitektonsko 
rješenje za izgradnju koje je izabrano putem međunarodnog konkursa na koji se 
prijavilo 400 prijava.1 Concert Hall Sarajevo je planiran da se izgradi na lokaciji 
Marijin Dvor, ali zbog niza izazova u realizaciji ovog projekta pokrenuta je i peticija 
za koju je gospodin Spahić tražio podršku prisutnih organizacija kao i ALF Mreže 
BiH. Peticija se nalazi na  
https://www.onlinepeticija.com/concert_hall_sarajevo_campaign_kampanja_za_konc
ert_hol .  
 

Glavna kancelarija je preuzela obavezu da obavjesti sve članice ALF Mreže BiH o 
ovoj inicijativi kao i ostale ALF mreže u 43 zemlje članice.  
 

Muzej mira i kulture je druga inicijativa ovog udruženja, koja ima za cilj da ponudi 
ovaj internacionalni projekat koji bi se realizovao u BiH u cilju stvaranja „Banke mira“ 
a koja bi koristila multimedijalna i IT – „online“ rješenja za prezentacije instalacija 
koje simbolišu mir.  
 

5.  
- Tuzla live: bave se projektima iz kreativne industrije, muzičke produkcije, te 

edukacije iz obasti preduzetništva, crowdfunding-a i podrške start-up idejama. 
Ciljna grupa su im mladi, djeca te odrasle osobe. Aktivnosti realizuju putem 
umrežavanja i saradnjom sa zemljama EU. 

 

- Odisej Bratunac: realizovan je projekat „Glas mladih – glas protiv govora mržnje“ 
koji je podržala Američka ambasada u BiH. U okviru projekta su posjetili Brčko i 
Trebinje, gdje su obišli i grob Srđana Aleksića i razgovarali sa Srđanovim ocem. 
Drugi projekat koji realizuju je „Neobilježena mjesta stradanja“ putem Facebook 
kampanje koja upozorava na 800 neobilježenih mjesta stradanja a posjetili su 38 
lokacija do sada.  

 

- Forum Građana Tuzla: aktivnosti u realizaciji projekata izgradnje mira – „PRO-
Budućnost“, reforme pravosuđa i posmatranja izbornog procesa „Pod lupom“.  

 

- Omladinski klub „Pod istim suncem“ Jablanica: realizacija projekta ALF, Dan 
jednakih mogućnosti – u saradnji sa Vijećem Europe, gdje se radi na promociji 
prava Roma i njihove uključenosti u lokalnu zajednicu kroz dijalog kultura, 
podrška manifestaciji „Jablaničko ljeto“ kroz organizovanje sportskih i kulturnih 
sardžaja, kino projekcije u Jablanici, te finalizacija objekta kino dvorane, 
organizacija pozorišnih predstava, aktivnosti „Budi muško“ kluba, učešće u radu 
„Vijeća mladih Jablanice“ i ekološki projekat izgradnje trim staze.  

 

- Draft Teatar Tuzla: obilježili 25 godina postojanja, organizacija „Festivala bez 
granica“, redovni nastupi.  

 

- SEEYN: ova mreža broji ukupno 24 članice iz 12 zemalja i doprinose miru i 
stabilnosti u regionu kroz osnaženje i saradnju mladih. Fokus na mirovne procese 
u regionu, promociju volontiranja i volonterskih politika, trening centar. Ističu 

                                            
1

projekat „Divided past – Joint future“ i EU projekat regionalne IPA koji se bavi 
socijalnim inovacijama. Zanteresovani za projekte korištenja IT u procesu 
pomirenja.  

 

- Mostarski teatar mladih / CDO Mostar: saradnja sa članicama ALF mreže iz 
Viteza i Banja Luke, organizovanje predstava u Kantonu 10, promocije knjiga 
domaćih autora, gospodin Sead Đulić održava radionice za mlade u regionu, 
fokus na mir i saradnju u regionu. 

 

- Udruga mladih Enter Vitez: fokus na Strategiji kulture, predtave, nastupi i 
premijere u Gradskom kazalištu Vitez, organizacija okruglih stolova te projekat 
„Parlament mladih“.  

 

- Omladinski Resursni Centar Tuzla: omladinska inicijativa za stećke u okolini 
Tuzle, radionice sa mladima na temu aktivizma i volonterizma, CAT kampanja, 
informisanje mladih kao i organizacija civilnog društva o raznim mogućnostima i 
aktivnostima, trazimposao.ba – Facebook stranica za traženje posla, projekat 
„Mediji i mladi“, završen EU regionalni projekat o ljudskoj bezbjednosti, najava 
projekata za mlade u saradnji sa Američkom ambasadom u BiH. 

 

- PRONI Centar za omladinski razvoj: saradnja sa Pestalozzi fondacijom iz 
Švicarske, nacionalna konferencija i treninzi na temu „Ne govoru mržnje“, kontakt 
tačka za Erasmus+ mladi za BiH, projekat „Razvoj voloterizma u SI BiH“ podržan 
od Američke ambasade u BiH - podrška aktivnostima Lokalnih Volonterskih 
Servisa u Brčkom i Bijeljini, te donošenje zakona o volontiranju u Brčko distriktu 
BiH, fokus na radikalizam i ekstremizam kod mladih u BiH – CAT kampanja 
podržana od Facebook-a i u saradnji sa ORC Tuzla, najava projekta edukacije 
omladinskih radnika u borbi protiv ekstremizma i radikalizma – podržan od strane 
Američke ambasade u BiH. 
 

6. Predstavnik DIS Teatra Banja Luka – nije bio u mogućnosti prisustvovati sastanku 
ALF Mreže BiH (prisustvovao je samo na sastanku UO ALF BiH), pa je prezentacija 
Mrežne aktivnosti 2015. – 2016. prebačena za sljedeći sastanak. 
 

Postavljeno je pitanje u vezi uključenja ALF mreže u projekte borbe protiv 
radikalizma i ekstremizma, kao i projekte koji se bave migrantima i izbjeglicama. Nije 
postignut jedinstven stav u vezi ovih pitanja pa je ovo pitanje ostalo otvoreno i za za 
ostale članice koje nisu bile prisutne da se izjasne.  
 

Predstavljen je poziv za razmjene među ALF mrežama. 
 
 

Sastanak je završen u 13:30, 10.05.2017. 
 
 
 
 

Zapisnik vodio: 
 

Jasmin Jašarević 

SPISAK UČESNIKA 
 

1. Goran Novković -  DIS Teatar Banja Luka 
2. Haris Halilhodžić – Omladinski klub “Pod istim suncem” Jablanica 
3. Mirela Biković – OGORC Tuzla 
4. Danijel Stjepanović – Forum građana Tuzle (FGT) 
5. Čedomir Glavaš – Omladinska organizacija Odisej Bratunac 
6. Jasmin Jašarević – PRONI Brčko 
7. Miralem Tursinović  - ORC Tuzla 
8. Slobodan Blagovčanin – ORC Tuzla 
9. Emir Vildić – GEC Tuzla 
10. Marija Vuletić – Fondacija CURE Sarajevo 
11. Dino Subašić – MAGIC FACTORY Tuzla 
12. Anes Husanović – UG Tuzla Live Tuzla 
13. Ibrahim Spahić – IPC – Sarajevska zima Sarajevo 
14. Mirela Rajković – SEEYN Sarajevo 
15. Sabahudin Gluhović – MTM / CDO Mostar 
16. Dragan Tešić – DRAFT Teatar Tuzla 
17. Izen Hajdarević – Eko Leonardo Priboj 
18. Ivan Sajević – Udruga mladih ENTER Vitez 
19. Velma Šarić – PCRC Sarajevo 
20. Leslie Woodward – Balkan Diskurs Sarajevo 


